
Muhasabah dan Harapan di Akhir Ramadan 

د ُ مح َُُّالْحَ ذّيُلِلّ ،ُهَدَانَُُالَ مّ لََ سح لْحّ اُلّ قَنَ رَاكُُّوَوَف َ دح رُُّلِّّ ُُشَهح امّ يَ ،ُالصّ  امّ قّيَ ُوَالح
هَد ُ شح نحُُوَأَ ُُأَ هَُُلَ لَ ُُإّ لَ ُُالِلُ ُإّ مَلّك  ،ُالح م  عَلََ هَد ُُالح شح نَُُوَأَ مَدًاُأَ هُ ُمُ َ د  هُ ُعَبح ول  ُوَرَس 

د ُ .ُسَيّ  نَمّ َ مَُُالْح محُُصَلّ ُُاللَه  دّنَُُعَلَىُوَسَلّ  مَد ُُسَيّ  ُُمُ َ ُوَصَامَ،ُصَلَىُمَنحُُخَيحّ
هُُّوَعَلَى هُُّآلّ حَابّ صح .ُوَأَ كّرَامّ مَاُالح ،ُأَ د  عح اُب َ يَ ادَُُف َ ،ُعّبَ واُالِلَّ ق  قَاتّهُُّحَقَُُٱلِلَُُٱت َ ُت  

ُ نَُُوَلَ ُُتَ وت  لَ مُإّ نت  ونَ.ُوَأَ لّم  سح  مُّ
Zumratal mukminin rahimakumullah, 

Marilah kita terus memperkukuhkan ketakwaan kepada Allah 

s.w.t. Laksanakan segala perintah-Nya dan jauhi segala 

tegahan-Nya. Tumpukan perhatian kita kepada Allah, terutama 

pada hari penutup Ramadan ini. Semoga Allah s.w.t. menerima 

puasa, solat, tilawah dan ibadat kita yang lainnya. Amin, ya 

Rabbal ‘Alamin. 

Sidang Jumaat yang dirahmati Allah, 

Ramadan kian melabuhkan tirainya. Hanya berbaki beberapa 

jam sebelum ia meninggalkan kita. Bagi yang telah bertungkus 

Kata kunci: 
Ramadan 
Doa 
Ampun 

lumus melakukan amal soleh sepanjang bulan ini, teruskanlah; 

isilah penghujung Ramadan ini dengan semangat yang sama. 

Bagi yang masih rasa ketinggalan dalam amalannya pula, 

janganlah berputus asa; masih terdapat sedikit masa untuk 

mempercantikkan amalan kita. 

Bukankah junjungan kita Nabi Muhammad s.a.w. pernah 

berpesan, dalam sepotong hadis riwayat Imam Al-Bukhari, 

bahawa setiap amalan bergantung kepada penutupnya? 

Saudara sekalian, 

Alhamdulillah, ibadah puasa Ramadan selama sebulan hampir 

kita sempurnakan. Ramai di kalangan kita telah mendirikan solat 

malam, membaca Al-Quran, memperbanyakkan doa, 

membayar zakat, bersedekah dan sebagainya. Di penghujung 

Ramadan ini, ada yang mungkin bertanya: Apa lagi amalan 

yang boleh dilakukan? 

Di sini, mimbar ingin mengajak kita semua untuk memikirkan dan 

menilai semula prestasi amalan kita sepanjang bulan Ramadan 

ini. Diriwayatkan bahawa di kalangan orang soleh, apabila 

mereka selesai beramal, kerisauan datang menyelebungi 

mereka, adakah amalan mereka diterima oleh Allah s.w.t.? 

Oleh itu, sejauh manakah kita yakin bahawa amalan yang telah 

kita usahakan sepanjang Ramadan layak diterima Allah? Andai 

kita tidak berpeluang bertemu dengan bulan Ramadan pada 

tahun hadapan, cukupkah amalan kita sejauh ini sebagai 

bekalan? 

Saudara yang saya kasihi,  

Mimbar sama sekali tidak bertujuan memperkecilkan ibadah 

yang telah dilakukan. Mimbar sekadar mengajak kita semua 

memanfaatkan Ramadan yang berbaki ini dengan sebaiknya. 

Antara perkara yang seharusnya menjadi matlamat seorang 

Mukmin pada bulan ini adalah untuk mendapatkan 

pengampunan Allah s.w.t.  

Rasulullah s.a.w. bersabda yang bermaksud: ”Rugilah 

seseorang yang bertemu bulan Ramadan, kemudian Ramadan 

berlalu sedangkan dia belum diampunkan.” (Riwayat At-Tirmizi) 

Oleh itu, walaupun Al-Quran mungkin sudah selesai kita 

khatamkan, peluang untuk solat tarawih pula sudah tertutup, 

masa juga semakin mencemburui keberadaan kita dalam bulan 

Ramadan, namun satu pintu amalan masih lagi terbuka luas 

bagi sesiapa yang sedia menggunakannya – iaitu pintu doa. Ya 

tuan-tuan, berdoa memohon rahmat dan keampunan Allah 

s.w.t. 

Begitu besar peranan doa buat seorang Mukmin. Allah s.w.t. 

telah berfirman dalam Surah Al-Furqan, ayat 77: 

Yang bermaksud: ”Katakanlah: ’Tuhanku tidak akan 

mengendahkan kamu, kalau bukan kerana doa ibadatmu. 

Namun kamu (wahai orang Musyrik) telah mendustakan-Nya, 

maka kelak balasan azab pasti menimpamu.’" 

Dengan itu saudaraku, walaupun kita berada di saat-saat akhir 

bulan Ramadan, dan kemuncaknya iaitu Lailatulqadar telah pun 

berlalu, ayuh kita menggunakan masa yang berbaki dengan 

sebaiknya, meminta dan memohon kepada Allah supaya amalan 

kita diterima dan agar kita diberikan pengampunan. 

Manakala Al-Imam Hasan Al-Basri pernah berpesan: 

”Banyakkan beristighfar, kerana kamu tak tahu bilakah saat 

rahmat diturunkan.” Kemungkinan sahaja, dan Allah yang Maha 

Mengetahui, dalam banyak amalan kita sepanjang bulan 

Ramadan ini, ibadah yang paling tulus, yang paling terkesan di 

dalam jiwa, dan yang paling bernilai di sisi Allah, adalah doa 

yang kita terus panjatkan di penghujung bulan Ramadan ini. 

Ya Allah ya Tuhan kami, 

Di sini kami menundukkan hati dan menadahkan harapan, 

dengan amalan kami yang serba sederhana, dengan segala 

kekurangan kami yang tidak terkira, kami memohon kemurahan-

Mu, agar Engkau menerima amalan kami, puasa kami, solat 

kami, ibadah kami, kerana Engkaulah yang Maha Pemurah lagi 

Maha Penyayang. 

Ya Allah ya Tuhan kami, 

Terlalu banyak nikmat yang telah Engkau kurniakan kepada 

kami. Terlalu banyak peluang yang telah Engkau anugerahkan 

kepada Kami. Namun pada masa yang sama, masih terlalu 

sedikit kesyukuran kami terhadap-Mu ya Allah. Masih terlalu 

banyak dosa dan kesalahan kami terhadap-Mu. Masih terlalu 

kerap kami ingkar terhadap perintah-Mu. Maka dengan itu ya 

Allah, Engkau perbaikilah keadaan kami. Perbaiki urusan agama 

kami. Perbaiki urusan dunia kami. Dan perbaikilah juga urusan 

akhirat kami di hadapan keagungan dan pengadilan-Mu nanti. 

Ya Allah ya Tuhan kami, 

Hanya kepada-Mu kami memohon. Hanya kepada-Mu kami 

meminta bantuan dan pertolongan. Kalau bukan rahmat-Mu 

yang kami pinta, rahmat siapa lagi yang dapat membantu kami 

Ya Allah. Kalau bukan keampunan-Mu yang kami harapkan, 

keampunan siapa lagi yang dapat menghapuskan dosa dan 

keterlanjuran kami ya Allah. Kalau bukan pada bulan Ramadan, 

bulan keampunan ini, Engkau mengampunkan dosa kami, bila 

lagi akan kami peroleh peluang untuk membersihkan kitab 

catatan amalan kami ya Allah. 

Rahmatilah kami ya Allah. Rahmatilah kedua orang tua kami. 

Rahmatilah anak-anak serta keluarga kami. Rahmatilah setiap 

hamba-Mu yang meletakkan harapan kepada-Mu Ya Allah.  

ُوَأنَحتَُخَيح ُالرَاحِّّيَُ ُوَارححَمح ُاغحفّرح ُ.رَبّ 
ُعَن ا وَُفاَعحف  ُالحعَفح بُّ ُتُّ  وَُُ.اللَه مَُإّنَكَُعَف وٌّ ُالحعَفح بُّ ُتُّ  اللَه مَُإّنَكَُعَف وٌّ

ُعَن ا ُعَن اُُكَرّيمُاللَه مَُإّنَكَُعَف وٌُُُّ.فاَعحف  وَُفاَعحف  ُالحعَفح بُّ كَُرّيُ  تُّ  ُُ.يََ
 .ربََ نَاُوَتَ قَبَلحُد عَاءَُُ.ربََ نَاُوَتَ قَبَلحُد عَاءَُ.ُربََ نَاُوَتَ قَبَلحُد عَاءَُ

ُ ل  وح ق   ُُأَ لّ وح فّر ُُهَذَاُق َ غح ت َ سح مَُُاللَُُوَأَ ُُالعَظّيح ،ُلّ مح ك  وهُ ُوَلَ فّر  غح ت َ نَهُ ُفَاسح وَُُإّ ر ُُه  وح ُالغَف 
م  .الرَحّيح

Khutbah Kedua  

دَه ُلَُشَريّكَُُ وَحح هَد ُأَنُلَُإّلَهَُإّلَُاللُ  كَُمَاُأَمَرَ،ُوَأَشح كَُثّياً د ُلّلهُحَِحدًا الْمَح
هَد ُأَنَُسَيّ دَنَُمُ َمَدًاُعَبحد ه ُوَرَس ول ه .ُاللَه مَُصَلّ ُوَسَلّ محُعَلَىُسَيّ دّنَُ لَه ،ُوَأَشح

تَ عَالََُوَأَصححَابّهُّأَُُآلّهُُّمُ َمَد ُوَعَلَى جْحَعّيَ.ُأَمَاُبَ عحد ،ُفَ يَاُعّبَادَُالل،ُاّتَ ق واُاللَُ
   فّيمَاُأَمَرَ،ُوَانتَ ه واُعَمَاُنََاَك مُعَنحه ُوَزجََرَ.

ُقاَلُُ بّذَلّكَُحَيحث  ُأَمَرَنَُاللُ  أَلَُصَلُّواُوَسَلّ م واُعَلَىُالنَبّّ ُالحم صحطفََى،ُفَ قَدح
وَمَلََئّكَتَه ُي صَلُّونَُعَلَىُالنَبّّ ُيَ اُأيَ ُّهَاُالَذّينَُءَامَن واُ كُّتَابّهُّالعَزيّزّ:ُإّنَُاللَُ فِ

لّيمًا.ُُ تَسح وَسَلّ م واُ عَلَيهُّ ُُصَلُّواُ سَيّ دّنَُمُ َمَد  عَلَىُ ُ وَبََرّكح وَسَلّ محُ اللَه مَُصَلّ ُ
    وَعَلَىُآلُّسَيّ دّنَُمُ َمَد .

ر ُوَع مَرَُوَع ثحمَانَُ بَُكح أَُبِ دّيّ يَُسَادَاتنَّا اُلمهَح اُلرَاشّدّينَ اُلخ لَفَاءّ اُللَه مَُعَنّ وَارحضَ
،ُوَعَنُبقَّيَةُّالصَحَابةَُّوَالقَرَابةَُّوَالتَابّعّيَ،ُوَتََبّعّيُالتَابّعّيَ،ُوَعَنَاُمَعَه مُُ وَعَلّيّ 

تَّكَُيََُأَرححَُ     .مَُالرَاحِّّيَُوَفّيهّمُبّرَحِح
مّنه مُ يَاءُّ الَْحح لّمَاتّ،ُ وَالم سح لّمّيَُ وَالم سح مّنَاتّ،ُ وَالم ؤح مّنّيَُ لّلم ؤح ُ اغحفّرح اللَه مَُ
هَاُ ُعَنَاُالبَلََءَُوَالوَبََءَُوَالزَلَزّلَُوَالّمحَنَ،ُمَاُظَهَرَُمّن ح وَالَْمحوَاتّ.ُاللَه مَُادحفَعح

رُّالب  لحدَانُّعَامَةً،ُيََُرَبَُالعَالَمّيَ.ُالَلَه مَُُوَمَاُبَطَنَ،ُعَنُبَ لَدّنَُخَاصَةً،ُوَسَائُّ
ُعَامَةً،ُيََُُ كُ لّ ُمَكَان  طّيَُوَفِح َُفُِغَزَةُوَفُِفّلّسح تَضحعَفّيح وَانَ نَاُاحلم سح ُإّخح انحص رح

نًا،ُوَح زحنََ محُفَ رَحًا،ُوَهََُ ُأَمح فَ ه مح ُخَوح ه محُفَ رَجًا،ُيََُُأَرححَمَُالرَاحِّّيَ.ُالَلَه مَُبَدّ لح
ُُ للّحعَالََّ وَالَْمَانَُ وَالَْمحنَُ وَالسَلََمَُ السّ لحمَُ ت بُّ اكح الَلَه مَُ العَالَمّيَ.ُ رَبَُ

نيَاُحَسَنَةً،ُوَفُِالآخّرَةُّحَسَنَةً،ُوَقّنَاُُُك لّ هُّ وَلّلنَاسُّأَجْحَعّيَ.ُربََ نَاُآتنَّاُفُِالدُّ
  ُعَذَابَُالنَارّ.

هَىُعَنُّ سَانُّوَإّيتَاءُّذّيُالق رحبََ،ُوَيَ ن ح لُّوَالِّحح ُبَّلعَدح يَحَم ر  عّبَادَُاّلل،ُإّنَُاللَُ
العَظّيمَُ اللَُ فاَذك ر واُ تَذكََر ونَ،ُ لَعَلَك محُ ُ يعَّظ ك مح وَالبَ غحيّ،ُ وَالم نكَرُّ شَاءُّ الفَحح

لّهُّي  عحطّك م،ُُيَذحك رحك مح،ُوَاشحك ر وه ُعَلَىُنعَّمّهُّيزَدّحك مح،ُُ ألَ وه ُمّنُفَضح ُُوَاسح ر  وَلَذكّح
نَ ع ونَُ يَ عحلَم ُمَاُتَصح بََ ،ُوَاللُ   .اّللُأَكح

 


